
1. RINGKASAN EKSEKUTIF 

Sistem Pemantauan Tanah Persekutuan (SPTP) adalah satu sistem 

baru yang dibina secara ‘in-house’ oleh sekumpulan kakitangan di Bahagian 

Korporat. Ianya adalah satu cara yang difikirkan sebagai altenatif untuk 

memudahkan proses merekod dan pemantauan terhadap tanah-tanah 

persekutuan yang telah diambilbalik melalui proses pengambilan balik tanah 

(pbt) bagi melaksanakan projek-projek di bawah Jabatan Pengairan & Saliran 

Malaysia. Ianya juga bagi memastikan proses-proses atau prosedur tanah 

yang telah diambil sejajar seperti tatacara yang telah perlu dipatuhi mengikut 

Kanun Tanah Negara (KTN) 1965 dan juga Pekeliling Perbendaharaan Bil 2 

Tahun 1987, ‘Pengurusan Tanah-tanah Yang Diambilbalik oleh Kerajaan 

Persekutuan Untuk Projek-projek Pembangunan’. 

Sebelum ini, proses dan maklumat pembayaran bagi pengambilan 

balik tanah direkod menggunakan jadual ‘excel’ yang biasa dan tiada 

pemantauan dilakukan selepas proses pengambilan balik tanah selesai. 

Hakikat yang sebenar, proses tersebut belum berakhir selagi tanah-tanah 

persekutauan yang diambilbalik untuk projek-projek pembangunan tersebut 

tidak dibuat perizaban/pemberimilikan seperti yang disebut di dalam pekeliling 

berkenaan. Dengan adanya sistem ini, pemantauan dapat dilakukan dengan 

lebih mudah, sistematik dan juga dapat memastikan prosedur kerja dapat 

dijalankan dengan lebih teratur. 

2. PENGENALAN 

Setiap tahun, Jabatan Pengairan & Saliran (JPS) memperuntukkan 

sejumlah kos pengambilan balik tanah bagi projek-projek pembangunan yang 

telah dirancangkan. Mengikut rekod, sejumlah hampir RM670 juta 

diperuntukan untuk kos pengambilan balik tanah bagi projek-projek 

pembangunan di bawah Rancangan Malaysia ke 8 dan ke 9 (RMK8 dan 

RMK9) dan anggaran RM200 juta diperuntukkan di dalam Rancangan 

Malaysia ke 10 (RMK10). Ianya satu jumlah yang bukan sedikit. Terdapat 

tanah-tanah yang telah diambil balik itu tidak dapat digunakan bagi sesuatu 

projek dengan segera. Ada diantara tanah-tanah tersebut terbiar tanpa 

mendapat sebarang hasil walaupun terdapat sumber-sumber yang boleh 

mendatangkan hasil seperti tanaman dan sebagainya. Tanah-tanah yang 

terbiar akan terdedah kepada masalah pencerobohan seperti setinggan 

ataupun pencorobohan oleh orang awan yang mengusahakan tanah tersebut 

secara haram. Kerajaan akan mengalami masalah untuk mengosongkan 

kembali tanah-tanah berkenaan apabila projek telah sedia untuk dijalankan. 

Untuk mengatasi masalah tersebut yang mungkin menyebabkan kerugian 

kerajaan dan pencerobohan ke atas tanah terbiar, maka pengurusan dan 

pemantauan tanah perlu dilakukan secara efektif.  

Sehingga kini, semua tanah-tanah telah dibuat pengambilan melalui 

proses pengambilan balik tanah (pbt) terhenti selepas dibuat pembayaran. Ini 

bermaksud, selepas borang ‘K’ (Pemberitahuan Bahawa Tanah Telah Diambil 

Milik) dikeluarkan, tiada perizaban / pemberimilikan oleh kementerian 

dilakukan. Di dalam Pekeliling Perbendaharaan Bil 2 Tahun 1987 ada 

menerangkan tanah yang telah diambil menjadi hak Kerajaan Negeri dan 

kementerian perlulah dengan segera mengemukakan permohonan perizaban 

/ pemberimilikan terhadap tanah tersebut. 

“ Mengikut Akta Pengambilan Balik Tanah 1960, tanah yang diambil balik 

menjadi hak Kerajaan Negeri sebaik-baik sahaja Borang ‘K’ dikeluarkan. 

Seterusnya Kementerian yang baginya tanah itu diambilbalik hendaklah 

dengan segera mengemukakan borang permohonan tanah Kerajaan Negeri 

melalui Ketua Pengarah Tanah dan Galian Persekutuan kepada Kerajaan 

Negeri. Sebaik-baik sahaja suatu suratan hak milik atas nama Pesuruhjaya 

Tanah Persekutuan didaftarkan, maka Kerajaan Persekutuan mempunyai hak 

ke atas tanah itu….” 

Oleh yang demikian, maka pemantauan terhadap tanah-tanah 

persekutuan yang telah diambil balik perlu dilakukan bagi memastikan 

pekeliling Perbendaharaan Bil 2 Tahun 1987 dipatuhi. Di dalam Sistem 

Pemantauan Tanah Persekutuan (SPTP) ini, perkara utama yang 

dititikberatkan di dalam elemen pemantauan ialah memastikan Borang ‘K’ 

dapat dikumpulkan dan direkod kerana ianya merupakan salah satu dokumen 

yang ‘wajib’ disertakan untuk permohonan perizaban / pemberimilikan tanah-

tanah tersebut di samping beberapa dokumen lain mengikut peraturan atau 

prosedur yang telah ditetapkan. 

3. LAPORAN INOVASI 

(a) Tujuan Projek Inovasi 

Tujuan Sistem Pemantauan Tanah Persekutuan (SPTP) 

diwujudkan adalah seperti berikut. 

 

i. Sebagai kaedah penambahbaikan kepada sistem merekod 

maklumat pembayaran bagi pengambilan balik tanah dimana 

sebelum ini semua maklumat direkod menggunakan ‘excel’. 

Dengan altenatif ini, proses merekod akan lebih cepat dan lebih 

efekfif serta teratur. 

 

ii. Memastikan semua dokumen yang digunakan dan diperolehi 

semasa proses pengambilan balik tanah dapat direkod dan 

disimpan dengan teliti terutamanya Borang ‘K’ di mana sebelum 

ini didapati banyak Borang ‘K’ yang dikeluarkan tiada dalam 

simpanan pemohon sama ada tidak dapat dijumpai atau pun 

hilang. Ini adalah penyebab utama proses perizaban / 

pemberimilikan tidak dapat dibuat dan Pekeliling 

Perbendaharaan Bil 2 tahun 1987 tidak dapat dipatuhi 

sepenuhnya. 

 

iii. Sebagai satu platform untuk memastikan tanah-tanah 

persekutuan yang telah diambil mengikut dan mematuhi semua 

peraturan yang telah ditetapkan bagi memastikan tiada masalah 

timbul dikemudian hari yang boleh memungkinkan pihak 

kerajaan / jabatan mengalami kerugian. 

 

iv. Dengan adanya sistem ini juga, tanah-tanah yang telah diambil 

dapat dipantau status semasa berikutan rekod yang teratur dan 

mudah untuk diakses. Tindakan yang sepatutnya diambil ke 

atas tanah-tanah berkenaan juga dapat dipantau dengan lebih 

berkesan. 

 

v. Sebagai rujukan, peringatan serta panduan kepada semua 

warga JPS (bahagian/negeri/projek) yang terlibat dengan 

pengambilan balik tanah kerana pemantauan akan dilakukan 

secara berkala. 

 

vi. Semua tanah-tanah yang telah diambil dapat dipantau untuk 

dibangunkan mengikut perancangan yang telah ditetapkan dan 

secara langsung dapat menjaga kepentingan hak milik tanah 

Kerajaan Persekutuan. 

(b) Proses Pelaksanaan  Inovasi 

Sistem Pemantauan Tanah Persekutuan ini mula diwujudkan 

pada awal tahun 2012 dalam mengenalpasti satu kaedah baru bagi 

menggantikan kaedah konvensional yang digunakan bagi merekod 

maklumat pengambilan balik tanah. Kaedah ini difikirkan sebagai salah 

satu penyelesaian bagi memastikan tugas-tugas seharian yang 

dilakukan dengan lebih mudah, teratur dan sistematk di samping 

memastikan kerja atau proses yang digunakan mengikut tatacara 

tertentu yang telah ditetapkan.  

Pada awalnya, ada cadangan untuk membina sistem ini 

menggunakan ‘web base’ di mana semua data-data yang diperlukan 

dapat diisi oleh semua pihak yang terlibat dan dapat diakses di mana-

mana sahaja jika terdapat talian internet, namun beberapa kekangan  

timbul. Sebagai permulaan dan perintis, sistem ini dibina 

menggunakan ‘access’ dimana penggunaaannya sungguh mudah 

serta pembinaan system juga dapat dilakukan secara ‘in house’ tanpa 

melibatkan sebarang kos. 

Sebagai platform kepada sistem ini, maklumat yang telah 

direkodkan menggunakan ‘excel’ telah diterjemahkan menggunakan 

‘access’ menjadikan kaedah yang digunakan untuk merekod lebih 

mudah dan mengambil masa yang lebih pantas. Sistem ini 

dikendalikan oleh pegawai yang telah ditetapkan dan semua maklumat 

akan direkod dan dipantau secara berkala. Semua maklumat yang 

direkod ke dalam sistem ini boleh dilihat dan laporan boleh dikeluarkan 

untuk tindakan selanjutnya. 

Sebagai permulaan, data terkini dan sediada digunakan bagi 

memastikan sistem dapat digunakan dengan berkesan. Dalam masa 

yang sama maklumat-maklumat terdahulu yang direkod menggunakan 

kaedah lama akan dipindahkan ke dalam sistem ini secara 

berperingkat dan mengikut keperluan.  

Apa yang ingin dicapai, seperti yang telah diterangkan sebelum 

ini adalah memastikan semua dokumen yang digunakan dan diperolehi 

semasa proses pengambilan balik tanah dapat direkod dan disimpan 

dengan teliti terutamanya Borang ‘K’ di mana sebelum ini didapati 

banyak Borang ‘K’ yang dikeluarkan tiada dalam simpanan pemohon 

sama ada tidak dapat dijumpai atau pun hilang. Ini adalah penyebab 

utama proses perizaban / pemberimilikan tidak dapat dibuat dan 

Pekeliling Perbendaharaan Bil 2 tahun 1987 tidak dapat dipatuhi 

sepenuhnya. 

Dengan adanya sistem pemantauan dan kaedah merekod yang 

sistematik, tindakan atau prosedur seterusnya akan dapat berjalan 

dengan lebih teratur di samping dapat menjadi rujukan kepada pihak 

yang terlibat dengan proses pengambilan balik tanah ini. 

Penambahbaikan akan dilakukan dari semasa ke semasa ke 

atas sistem ini bagi memastikan objektif utama dapat dicapai dan 

dapat memberi manfaat kepada pihak yang terlibat khususnya 

kakitangan yang dipertanggungjawabkan dalam menguruskan tugas 

tersebut. 

(c) Keadaan Sebelum Projek Inovasi 

Daripada pemerhatian yang dibuat sebelum terciptanya sistem 

ini, beberapa keadaan yang dirasakan tidak dapat memenuhi prosedur 

kerja dan menjadi kekangan dalam tugas seharian telah dikenalpasti. 

Antara keadaan sebelum projek inovasi dijalankan adalah seperti 

berikut : 

i. Tiada pemantauan dilakukan terhadap tanah-tanah yang diambil 

balik selepas Borang ‘K’ dikeluarkan. Ini menyebabkan ada 

diantara borang tersebut telah hilang atau tidak dapat dijumpai 

dan proses perizaban / pemberimilikan terhadap tanah tersebut 

tidak dapat dilakukan. Sehingga kini tiada rekod menunjukkan 

tanah-tanah persekutuan yang telah dibuat pengambilan 

diteruskan dengan proses perizaban / pemberimilikan yang 

sepatutnya dilakukan mengikut pekeliling. 

ii. Masalah utama yang timbul adalah kehilangan borang ‘K’ yang 

telah dikeluarkan kepada pemohon. Sebelum ini Bahagian 

Korporat tidak mempunyai salinan borang tersebut. 

iii. Tiada sistem rekod yang teratur dan khusus bagi setiap 

pengambilan balik tanah untuk dijadikan rujukan dan dari masa 

ke semasa melainkan hanya rekod pembayaran. 

iv. Fail-fail atau maklumat berkaitan sesuatu pengambilan tanah 

tidak dapat diakses dengan cepat dan mudah berikutan semua 

rekod pengambilan hanya sehingga proses pembayaran. 

(d) Keadaan Selepas Projek Inovasi 

Sebagai permulaan merekod maklumat menggunakan Sistem 

Pemantauan Tanah Persekutuan (SPTP), hanya maklumat baru 

selesai pengambilan sahaja direkodkan. Maklumat yang direkod 

adalah maklumat pengambilan balik tanah bagi projek-projek 

persekutuan di bawah RMK 9 termasuk sambungan ke RMK 10. 

Maklumat berkenaan adalah maklumat yang diperolehi selepas 

sesuatu projek selesai dibuat pembayaran dan mempunyai maklumat 

lengkap merangkumi butiran projek (14 digit), nama projek, kos projek, 

tarikh mula dan siap, jumlah lot yang terlibat serta lain-lain maklumat 

yang berkaitan (seperti yang akan dipaparkan di dalam laporan yang 

boleh diakses menggunakan SPTP ini). 

Antara hasil yang dapat dilihat dan dikenalpasti selepas projek 

inovasi adalah seperti berikut : 

i. Proses penyimpanan maklumat lebih teratur dan lebih mudah 

dicapai. 

ii. Segala maklumat pengambilan bagi setiap projek yang telah 

dibayar lebih senang dilihat dan lebih senang dipantau untuk 

tindakan selanjutnya (proses perizaban) 

iii. Kesediaan borang ‘K’ (dokumen terpenting bagi permohonan 

perizaban) dapat dikenalpasti dengan mudah dan tindakan 

dapat dialkukan dengan lebih pantas. 

iv. Rekod maklumat lebih senang dikemaskini dan dipantau dari 

masa ke semasa. 

(e) Faedah dan Impak Inovasi  

Walaupun Sistem Pemantauan Tanah Persekutuan (SPTP) ini 

bukanlah sistem yang begitu canggih, namun ianya dapat membantu 

dari beberapa aspek dan dapat menjadikan kerja harian lebih mudah 

dan dapat memberi manfaat kepada kakitangan / pegawai yang diberi 

tanggungjawab untuk melaksanakan kerja / tugas-tugas berkenaan.  

Antara beberapa faedah atau respons positif yang dapat 

dikenalpasti merangkumi pelbagai aspek seperti berikut : 

 

i. Faedah terhadap kakitangan / pegawai yang bertanggungjawab 

melaksanakan kerja 

- Dengan adanya sistem ini, kakitangan /pegawai yang 

bertanggungjawab dapat menjalankan kerja dengan lebih 

cepat dan mudah berikutan sistem yang ringkas dan mudah 

digunakan. Disamping itu juga, maklumat yang diperlukan 

dapat diperolehi dengan lebih mudah dan cepat. 

Pemantauan juga dapat dilakukan dengan sistematik dan 

lebih berkesan. 

 

ii. Faedah terhadap penggunaan masa 

- Maklumat pengambilan dan pemantauan dapat disimpan 

dan direkod dengan lebih pantas dari sebelumnya kerana 

sistem ini sangat ringkas, mudah digukan dan juga senang 

untuk dibuat pengemaskinian.  Oleh itu, masa yang 

digunakan adalah lebih pantas sejajar denganperkembangan 

era masa kini yang memerlukan semua kerja dilakukan 

dengan pantas dan efektif. 

 

iii. Faedah terhadap penglibatan kos 

- Sangat menjimatkan kos kerana sistem yang dibina hanya 

menggunakan produk sediada dan pembinaan sistem ini 

juga dijalankan secara ‘in house’ di mana tiada kos upah 

diperlukan. Kos penyengaraan (maintenance)  juga tidak 

diperlukan kerana ianya boleh dibuat oleh individu sahaja. 

 

iv. Faedah terhadap produktiviti 

- Hasil dan mutu produktiviti juga dapat dipertingkatkan kerana 

maklumat yang direkod / dikemaskini adalah lebih teratur 

dan pemantauan dapat dilakukan dengan lebih pantas dan 

efisen. 

 

v. Faedah terhadap kebolehupayaan pengguna (Accessability) 

- Sistem ini bolehlah dikategorikan sebagai mesra pengguna 

dan mudah diakses serta mudah difahami. Sistem ini juga 

ringkas dan tidak mempunyai banyak menu untuk diisikan 

dan hanya melibatkan maklumat yang diperolhi semasa 

proses pembayran balik tanah untuk sesuatu projek 

persekutuan dilaksanakan sekaligus memudahkan pegawai 

yang bertanggungjawab merekod maklumat berkenaan. 

- Buat masa sekarang, sistem ini hanya digunakan oleh 

pentadbir sistem (kakitangan / pegawai yang terlibat) dan 

hanya boleh diakses menggunakan komputer pentadbir 

sistem berkenaan sahaja. Walau bagaimanapun, ada 

perancangan untuk menaiktaraf sistem ini bagi 

membolehkan sistem ini digunakan oleh semua warga pada 

masa akan datang mengikut perancangan asal pembinaan 

sistem ini.  

 

(f) Implikasi Kewangan 

Inovasi ini tidak mendatangkan sebarang implikasi kewangan 

kerana ianya dibuat secara “in-house”. Untuk tujuan penyenggaraan 

(maintenance) pula, hanya pegawai / pentadbir sistem di Bahagian 

Korporat sahaja memadai untuk menjalankan kerja-kerja pembaikan 

pada sistem ini.  

(g) Panduan Pengisian Sistem Pemantauan Tanah Persekutuan 

(SPTP) – untuk pentadbir sistem sahaja 

 

 

 

 

 

 

 

 

 

 

 

Langkah 1 – Sila Klik Fail Program SPTP di ruangan Desktop 

Langkah 2 – Skrin paparan Sistem Pemantauan Tanah Persekutuan  

Langkah 3 – Sila klik butang New Blank Record untuk memulakan 
pengisian maklumat projek  

Langkah 4 – Sila isikan maklumat projek di ruangan yang disediakan 

Langkah 5 – Sila isikan maklumat pengambilan balik tanah diruangan 
yang disediakan 

Langkah 6 – Sila isikan lengkapkan senarai semak (check box) di 
ruangan tindakan Bahagian Korporat 

Langkah 7– Untuk melihat Senarai harga bayaran permohonan         
Sila Klik butang - Sila Klik 



KATEGORI PENGURUSAN DALAMAN 
___________________________________________________________________ 
 

Sistem Pemantauan Tanah Persekutuan (SPTP) Page 18 
 

 
Langkah 8– Paparan Senarai Bayaran Pendaftaran permohonan 

Perizaban Mengikut Negeri 

Langkah 9 – Sila klik check box Jika Permohonan 
perizaban/pemberimilikan telah dihantar ke NRE (Kementerian) 

(i) Lampiran 

 

 

 

 

 

 

 

 

 

 

  

 

 

 

 

 

 

 

Buku-buku rujukan yang digunakan 

4. PENUTUP 

Harapan kami agar sistem yang dibangunkan ini dapat memberi manfaat 

dan memudahkan kerja-kerja harian.  Ianya juga bertujuan untuk 

menjamin mutu kerja yang lebih efisen dan efektif agar menaikkan lagi 

mutu perkhidmatan yang disediakan. 

